
				BESTELAKO XEDAPENAK

				HERRI ADMINISTRAZIO ETA JUSTIZIA SAILA

				390

				AGINDUA, 2016ko urtarrilaren 12koa, Herri Administrazio eta Justiziako sailburuarena, Fundación Residencia de Ancianos Petra Lekuona – Petra Lekuona Zaharraren Egoitza Fundazioaren eraketa Euskal Autonomia Erkidegoko Fundazioen Erregistroan inskribatzeko dena.

				Ikusi da Fundación Residencia de Ancianos Petra Lekuona – Petra Lekuona Zaharraren Egoitza Fundazioaren eraketa Euskal Autonomia Erkidegoko Fundazioen Erregistroan inskribatzeko eskatzeko espedientea.

				AURREKARIAK

				Lehenengoa.– 2015eko ekainaren 22an, Herri Administrazio eta Justizia Sailean eskari bat sartu zen, Fundación Residencia de Ancianos Petra Lekuona – Petra Lekuona Zaharraren Egoitza Fundazioaren eraketa Euskal Autonomia Erkidegoko Fundazioen Erregistroan inskribatzeko. Eskaerari espedienteko agiriak erantsi zaizkio.

				Bigarrena.– Espedientean jasotzen denez, fundazio horren jatorria Petra Lekuona Zaharren Egoitza izeneko ongintza-establezimenduan dago. Egoitza hori Petra Felipa Lecuona y Echeveste andrearen borondatea betez sortu zen, testamentuan hala jasota utzi baitzuen, Errenteriako (Gipuzkoa) notario Juan Leoncio Iturralde jaunaren aurrean 1929ko otsailaren 5ean egiletsitako eskritura publikoaren bidez (protokolo zk.: 103).

				Era berean, Donostiako notario Martin Gabarain Astorqui jaunaren aurrean 2015eko irailaren 23an egiletsitako eskritura publikoaren bidez (protokolo zk.: 1.286), aldatu egin da ongintza-establezimenduaren forma juridikoa, Euskal Autonomia Erkidegoko Fundazioei buruzko ekainaren 17ko 12/1994 Legea betetzeko, eta, horrela, estatutuak aldatu, patronatu berria eratu eta kargudunak izendatu dira, zeinek onartu egin baitute.

				Hirugarrena.– Euskal Autonomia Erkidegoko Fundazioen Babeslaritzaren Aholku Batzordeak, fundazioaren helburuak zilegiak eta interes orokorrekoak zirela egiaztatzeko bilera egin ondoren, fundazioa erregistroan inskribatzearen aldeko txostena eman zuen 2015eko abenduaren 21ean.

				Laugarrena.– Estatutuen 3. artikuluan ezartzen duenez, Fundación Residencia de Ancianos Petra Lekuona – Petra Lekuona Zaharraren Egoitza Fundazioaren helburuak dira: adinekoak hartzea eta mantentzea, betiere, indarrean dagoen edo, hala dagokionean, Patronatuak ezartzen duen araudiaren arabera unean-unean mota honetako zentroetarako eskatzen diren baldintzak betetzen badituzte, eta, bereziki, hirugarren adinekoen arreta hartzea. Era berean, Fundazioaren zerbitzuen hartzaile izango dira Fundazioak Gipuzkoako Foru Aldundiarekin edo gizarte-zerbitzuen alorrean eskumena duten beste administrazio batzuekin ituntzen dituen pertsonak.

				Bosgarrena.– Estatutuen 5. artikuluak xedatutakoaren arabera, Fundazioaren egoitza helbide honetan egongo da: Iparralde Etorbidea 13, Oinartzun (Gipuzkoa). Fundazioak, nagusiki, Oiartzungo udal mugartean gauzatuko ditu bere jarduerak.

				Seigarrena.– Fundazioaren dotazioa zazpiehun eta hogeita zortzi mila hirurehun eta laurogeita hamar eurokoa da (728.390,00 ); kopuru hori, 2014ko abenduaren 31n itxitako ekitaldiari dagozkion urteko kontuen egoera-balantzean, gizarte-funts gisa azaltzen da.

				Zazpigarrena.– Patronatuari dagokio fundazioa ordezkatzea, administratzea eta gobernatzea. Patronatuko kideek dohainik beteko dituzte beren egitekoak, hala xedatzen baita fundazioaren estatutuetako 9. eta hurrengo artikuluetan. Karguaren indarraldia 2019ko irailaren 14ra arte izango da.

				Zortzigarrena.– Patronatuak kide hauek izango ditu, lau urterako:

				Kargua	Patronoa

				Lehendakaria	Miguel Ángel Segura Zurbano jauna.

				Lehendakariordea 	María del Carmen Garmendia Lasa andrea.

				Idazkaria	Ignacio Otaño González jauna.

				Izendatutako guztiek onartu dituzte beren karguak, Euskal Autonomia Erkidegoko Fundazioei buruzko ekainaren 17ko 12/1994 Legearen 12.1 artikuluan ezarritako moduetariko bat erabiliz.

				ZUZENBIDEKO OINARRIAK

				Lehenengoa.– Herri Administrazio eta Justiziako sailburuari dagokio fundazioaren estatutuak aldatzeko espedientea agindu bidez ebaztea. Hala ezarrita dago: Euskal Autonomia Erkidegoko Fundazioen Erregistroaren Erregelamendua onartzen duen ekainaren 19ko 101/2007 Dekretuaren 3.1 artikuluan; Euskal Autonomia Erkidegoko Babeslaritzaren Erregelamendua onartzen duen ekainaren 19ko 100/2007 Dekretuaren 4.1.a) artikuluan; Herri Administrazio eta Justizia Sailaren egitura organikoa eta funtzionala ezartzen duen apirilaren 9ko 188/2013 Dekretuan; eta Lehendakariaren abenduaren 15eko 20/2012 Dekretuan, Euskal Autonomia Erkidegoaren Administrazioko sailak sortu, ezabatu eta aldatzeko eta horien egitekoak eta jardun-arloak finkatzekoan.

				Bigarrena.– Horretarako legitimazioa daukan pertsona juridiko pribatu batek sustatu du espediente hau. Espedienteari, bestalde, funtsezkotzat jotzen diren datu eta agiriak erantsi zaizkio, eta bereziki, Euskal Autonomia Erkidegoko Fundazioei buruzko ekainaren 17ko 12/1994 Legearen 6., 7. eta 9. artikuluetan eta Euskal Autonomia Erkidegoko Fundazioen Erregistroaren Erregelamendua onartzen duen ekainaren 19ko 101/2007 Dekretuaren 36., 37., 38. eta 39. artikuluetan ezarritakoa betez. Lege eta erregelamenduzko manuen arabera egin da Fundazioaren eraketa.

				Aipatutako arauak eta oro har kasu honetan aplika daitezkeen gainerakoak ikusirik, hau

				EBAZTEN DUT:

				Lehenengoa.– Honako hau Euskal Autonomia Erkidegoko Fundazioen Erregistroan inskribatzeko agintzea –egun honetan eta F-399 erregistro-zenbakiarekin–: Oiartzungo (Gipuzkoa) Fundación Residencia de Ancianos Petra Lekuona – Petra Lekuona Zaharraren Egoitza Fundazioa erakundearen eraketa, eta bai Patronatuaren hasierako osaera ere. Patronatua osatzen duten hasierako kideak zortzigarren aurrekarian agertzen dira. Kideok espresuki onartu dituzte euren karguak, Donostiako notario Martin Gabarain Astorqui jaunaren aurrean 2015eko irailaren 23an egiletsitako eskritura publikoan ezarritako zehaztapenekin bat etorriz (protokolo-zk.: 1.286).

				Bigarrena.– Fundazio hori, helburuak kontuan hartuta, Euskal Autonomia Erkidegoko Fundazioen Erregistroko 2. sekzioan sailkatzea, Euskal Autonomia Erkidegoko Fundazioen Erregistroaren Erregelamendua onartzen duen ekainaren 19ko 101/2007 Dekretuaren 2.2 artikuluan xedatutakoarekin bat etorriz.

				Hirugarrena.– Agindu hau Euskal Herriko Agintaritzaren Aldizkarian argitaratzea eta interesdunei bidaltzea.

				Agindu honek amaiera ematen dio administrazio-bideari, eta, beronen aurka, aukerako berraztertze-errekurtsoa aurkez dakioke Herri Administrazio eta Justiziako sailburuari, hilabeteko epean, agindua jakinarazi eta hurrengo egunetik aurrera; bestela, administrazioarekiko auzi-errekurtsoa aurkez daiteke Euskal Autonomia Erkidegoko Auzitegi Nagusiko Administrazioarekiko Auzien Salan, bi hilabeteko epean, agindua jakinarazi eta hurrengo egunetik aurrera.

				Vitoria-Gasteiz, 2016ko urtarrilaren 12a.

				Herri Administrazio eta Justiziako sailburua,

				JOSU IÑAKI ERCORECA GERVASIO.

